
EYF podržava saradnju mladih pružanjem 
finansijske podrške evropskim aktivnostima 

kojima se promovišu mir, razumijevanje i 
saradnja između mladih Evrope i svijeta, u duhu 

poštivanja ljudskih prava i osnovnih sloboda. 

Evropska Omladinska 
Fondacija

Podrška mladima i omladinskim 
organizacijama



VIJEĆE EVROPE

Vijeće Evrope ima za cilj da podržava ljudska prava, 
demokratiju i vladavinu prava širom evropskog kontinenta. 
Iznikla 1949. iz pepela Drugog svjetskog rata, to je najstarija 
evropska politička organizacija. Danas obuhvata 46 država 
članica. 

MISIJA OMLADINSKOG SEKTORA

Omladinski sektor ima misiju da „omogući mladima širom 
Evrope da aktivno podržavaju, brane, promovišu i imaju koristi 
od osnovnih vrijednosti Vijeća Evrope“. 

On to čini kroz međuvladinu saradnju u oblasti omladinske 
politike, programe obuke i obrazovanja koji se odnose na 
ljudska prava i demokratiju, kampanje i programe saradnje, 
razvoj istraživanja i podršku projektima omladinskih 
organizacija. 

PRIORITETI OMLADINSKOG SEKTORA

 ► revitalizacija pluralističke demokratije, promocija 
demokratskog građanstva, participativne politike i 
uklanjanje prepreka  participaciji mladih;

 ► pristup mladih pravima, podrška provedbi standarda 
Vijeća Evrope u ovoj oblasti i promocija obrazovanja o 
ljudskim pravima;

 ► zajednički život u mirnim i inkluzivnim društvima, 
borba protiv diskriminacije, nasilja i isključenosti, kao i 
promocija evropskog jedinstva, globalne solidarnosti, 
mira, raznolikosti, međukulturnog i međugeneracijskog 
dijaloga i održivosti životne sredine;

 ► omladinski rad, jačanje, prepoznavanje i unaprjeđivanje 
omladinskog rada, poboljšavanje njegovog kvaliteta i 
širenje pristupa omladinskom radu i njegove privlačnosti. 

(Strategija omladinskog sektora do 2030. godine)

U omladinskom sektoru Vijeća Evrope, predstavnici 
omladinskih organizacija donose odluke o prioritetima, 
programima i politikama mladih zajedno s predstavnicima 
vlasti kao ravnopravni partneri.



EVROPSKA OMLADINSKA FONDACIJA

EYF pruža finansijsku i obrazovnu podršku omladinskim 
projektima omladinskih organizacija koje razvijaju mladi, sa 
mladima i za mlade, iz država članica Vijeća Evrope i država 
članica Evropske kulturne konvencije.

Evropska omladinska fondacija (EYF) je fond koji je osnovalo 
Vijeće Evrope 1972. godine. 

Vodeće načelo EYF-a:
OD mladih, SA mladima i ZA mlade.

EYF UKRATKO

 ► Fond koji podržava aktivnosti mladih, omladinski rad i 
omladinske organizacije u Evropi.

 ► Instrument omladinskog sektora Vijeća Evrope za pro-
mociju vrijednosti i prioriteta organizacije.

 ► Partner za lokalne, nacionalne i međunarodne nevladine 
omladinske organizacije i mreže za jačanje civilnog društva.

SVAKE GODINE 

 ► EYF podrži oko 200 projekata mladih.
 ► Projekti koje finansira EYF dopru do oko 15 000 mladih.
 ► EYF distribuira oko 3,5 miliona eura grantova omladin-

skim nevladinim organizacijama. 

EYF ima sjedište u Strazburu, u Francuskoj, a kancelarije 
mu se nalaze u Evropskom omladinskom centru. EYF je 
dio Odjela za mlade u Direkciji za demokratiju. Radni jezici 
EYF-a su engleski i francuski.



ŠTA PODRŽAVA EYF?

 ► Aktivnosti osmišljene za jačanje mira i saradnje 
među mladima, podsticanje umrežavanja, razmjene i 
međusobne podrške.

 ► Omladinske projekte u skladu s vrijednostima, načelima 
i prioritetima omladinskog sektora Vijeća Evrope.

 ► Različite aktivnosti, uključujući kampanje za podizanje 
svijesti, aktivnosti izgradnje kapaciteta, istraživanja, 
online alatke i obrazovne ili informativne materijale. 

EYF podržava projekte koji:

 ► uključuju prije svega mlade od 15 do 30 godina;
 ► se zasnivaju na potrebama i težnjama mladih;
 ► imaju evropsku dimenziju;
 ► imaju pristup neformalnom obrazovanju;
 ► uzimaju u obzir rodnu ravnopravnost i uključivanje 

marginaliziranih grupa. 

EYF NE PODRŽAVA

Aktivnosti poput komercijalnih projekata, statutarnih 
sastanaka, humanitarne pomoći, sportskih događaja, 
građevinskih radova, turizma ili dodjele stipendija.

KO SE MOŽE PRIJAVITI ZA GRANTOVE EYF-a?

Omladinske nevladine organizacije iz država članica Vijeća 
Evrope i država članica Evropske kulturne konvencije:

 ► nacionalne ili lokalne omladinske nevladine 
organizacije;

 ► međunarodne omladinske nevladine organizacije 
prisutne u najmanje sedam zemalja; 

 ► međunarodne mreže omladinskih nevladinih 
organizacija iz najmanje sedam zemalja;

 ► regionalne mreže omladinskih nevladinih organizacija 
iz 4-6 zemalja.

Organizacije koje se prijavljuju moraju:

 ►  biti neprofitne i nevladine;
 ► imati svoje statute;
 ► imati mlade na svom čelu: moraju ih voditi mladi i moraju 

biti usmjerene na mlade dobi od 15 do 30 godina;
 ► djelovati u skladu s vrijednostima i načelima Vijeća 

Evrope.



GRANTOVI EYF-a 

EYF pruža četiri vrste grantova:
 ► grantove za lokalne ili nacionalne projekte (pilot aktivnosti) 

koji se bave izazovima s kojima se suočavaju mladi i 
njihovim potrebama na lokalnom nivou;

 ► grantove za međunarodne aktivnosti. To su sastanci 
mladih ljudi ili omladinskih lidera s jasnom evropskom 
dimenzijom;

 ► grantove međunarodnim omladinskim nevladinim 
organizacijama i mrežama kao podrška njihovim godišn-
jim planovima rada (skupovi sukcesivnih i međusobno 
povezanih aktivnosti) u periodu od godinu dana; 

 ► strukturne grantove međunarodnim omladinskim nev-
ladinim organizacijama i mrežama za pokrivanje njihovih 
općih administrativnih troškova.

PODRŠKA EYF-a OBRAZOVANJU

EYF obezbjeđuje:
 ► savjete omladinskim nevladinim organizacijama kako bi 

razjasnile i poboljšale prijedloge projekata koje dostav-
ljaju EYF-u;

 ► obrazovnu podršku i podršku u izgradnji kapaciteta om-
ladinskim nevladinim organizacijama radi unaprjeđenja 
kvaliteta njihovih projekata;

 ► informativne sesije radi davanja najnovijih podataka ko-
risnicima i partnerima o dešavanjima u EYF; 

 ► alatke za poboljšanje kvaliteta omladinskih projekata.

KAKO SE PRIJAVITI ZA GRANTOVE EYF-a – KORAK PO KORAK

1. Registracija kod EYF-a: podnesite zahtjev za registraciju 
putem online sistema EYF-a (fej.coe.int). 
2. Podnošenje online prijave za grant u određenim rokovima.
3. Ocjenjivanje podnesene prijave. Ovaj proces može 
uključivati komunikaciju s nevladinom organizacijom koja je 
podnijela zahtjev kako bi mogla razjasniti svoj prijedlog.
4. Odluka o prijavi koju donosi Programski odbor za mlade, 
statutarno tijelo omladinskog sektora sa zajedničkim 
upravljanjem, koji čini osam omladinskih nevladinih 
organizacija i osam predstavnika vlada.



www.coe.int

Vijeće/Savjet Evrope je vodeća organizacija za 
zaštitu ljudskih prava na kontinentu. Sastoji se od 
46 država članica, uključujući sve članice Evropske 
unije. Sve države članice Vijeća/Savjeta Evrope 
potpisnice su Evropske konvencije o ljudskim 
pravima, sporazuma koji ima za cilj da zaštiti prava 
čovjeka, demokratiju i vladavinu prava. Evropski sud 
za ljudska prava nadgleda primjenu Konvencije u 
državama članicama.

